
Mesiras en il sectur da furmaziun – 19 da mars 2020   

Garanzia da las purschidas da surveglianza necessarias sin il 

stgalim da scolina e scola primara tras ils purtaders da la scola 

populara (inclus scolas spezialas) 

 

Prescripziun dal dretg federal areguard la garanzia da las purschidas da 

surveglianza per uffants dal stgalim da scolina e scola primara 

L'ordinaziun dal Cussegl federal 2 davart las mesiras per cumbatter il coronavirus 

(COVID-19) dal 16 da mars 2020 (ordinaziun COVID-19 2; SR 818.101.24) 

determinescha  en l'art. 5 al. 3 e 4, ch'ils chantuns guardan per las purschidas da 

surveglianza necessarias per uffants, che na pon betg vegnir survegliads privat. 

Persunas spezialmain periclitadas na pon betg vegnir involvidas persuenter. 

Sco persunas spezialmain periclitadas valan persunas a partir da 65 onns e 

persunas cun las suandantas malsognas: pressiun dal sang auta, diabetes, 

malsognas cardiovascularas, malsognas da la via respiratorica, malsognas e 

terapias che flaivlentan il sistem d'immunitad, cancer. 

 

Garanzia da purschida da surveglianza necessaria sin il stgalim scolina e scola 

primara tras ils purtaders da la scola populara 

Tenor art. 4 da la lescha davart las scolas popularas dal chantun Grischun (lescha da 

scola; BR 421.000) mainan las vischnancas resp. las corporaziuns da vischnancas la 

scola populara. 

Pervia da la situaziun extraordinaria che regia per il mument èn ils purtaders da scola 

era responsabels da segirar purschidas da surveglianza per il stgalim da scolina e 

scola primara, tant enavant che ina surveglianza privata n’è betg pussaivla. 

Medemamain han era las scolas privatas lubidas dil chantun e las instituziuns da la 

scola speziala da porscher ina surveglianza correspundenta. Per giuvenils en il 

sectur pretensius da la scola speziala duai la surveglianza s’extender sin il stgalim 

secundar I e sin il sectur da scola postobligatoric, tant enavant che ina surveglianza 

privata n’è betg pussaivla. 

 

Mesiras 

1. Ils purtaders da scola da la scola populara (vischnancas, corporaziuns da 

vischnancas, instituziuns da la scola speziala, scolas privatas lubidas) procuran 

per purschidas da surveglianza per uffants da la scolina e dal stgalim primar, 

sch'ina surveglianza privata n'è betg pussaivla. 

2. Las instituziuns da la scola speziala procuran plinavant per purschidas da 

surveglianza per giuvenils dal stgalim secundar I e dal sectur da scola 

postobligatoric, sch'ina surveglianza privata n'è betg pussaivla. 

3. En il rom da la surveglianza èn da respectar las recumandaziuns da l'Uffizi 

federal da sanadad publica pertutgant l'igiena e la distanza sociala (tegnair 

distanza). Igl èn lubidas gruppas da fin a tschintg uffants e giuvenils. 

4. Il Departament d'educaziun, cultura e protecziun da l'ambient sustegna ils 

purtaders da scola da la scola populara da realisar questas mesiras. 

5. Questas mesiras valan a partir d'immediat fin ils 19 d'avrigl 2020 cun la resalva 

d'autras regulaziuns dal dretg federal. 

 

 


